
KUVENDI 
' 

NR _ j/'ft DATE 2frtJfr 

R EPU8LIKA E SHQ I PERIS i! 

Nr. prot. 

Leoda: 

Drejtuar: 

Zonja Kryetare, 

KUVENDI 

Tirane, me _._.2022 

Depozitim projektligji nga nje grup deputetesh te PDSH 

Znj. Lindita Nikolla 
Kryetare e Kuvendit 

Me ane te kesaj shkrese, ne deputetet e poshtenuar te PDSH, ne mbeshtje te Kushtetutes 
dhe te Rregullores se Kuvendit, po depozitojme Projektligjin "Per pastertine e figures se 
funksionarit dhe te zyrtarit publik", se bashku me relacionin shoqerues (shkresa 
bashkangj i tur). 

Ju lutem te gjeni bashkengjitur edhe listen me emrat dhe firmat e nenshkruesve. 

Ju faleminderit. 

REPUBLIKA E SHQIPERISE 
Kuvendi 

P R 0 J E K T L I GJ 

Nr. /2022 

PER 

PER PASTERTINE E FIGURES TE FUNKSIONARIT DHE TE 
ZYRTARIT PUBLIK 

Ne mbeshtetje te neneve 611 , 78, 81, pika 1 dhe 83, pika 1, te Kushtetutes, me 
propozimin e nje grupi deputetesh, Kuvendi i Republikes se Shqiperise 

VEND 0 S 1: 

KREUl 
DISPOZITA TE PERGJITHSHME 

Neni 1 
Qellimi i ligjit 

Ky ligj ka per qellim qe te garantoje besimin e publikut ne funksionimin e 
institucioneve shteterore duke verifikuar pastertine e figures te funksionareve 
dhe te zyrtareve te larte publike ne Republiken e Shqiperise, te zgjedhur apo te 
emeruar, per sa i takon pjesemarrjes se tyre ne strukturat e sistemit politik te 
diktatures komuniste, perfs hire por pa u kufizuar me strukturat e dhunes · dhe a to 
te ish-Sigurimit te Shtetit, per periudhen nga data 29 nentor 1944 deri ne daten 8 
dhjetor 1990. 

Neni 2 
Qbjekti i ligjit 

Objekti i ketij ligji eshte percaktimi se cilet subjekte dhe/ose funksione te larta 
publike dhe shteterore, do te jene te papajtueshme me veprimtarine publike te 

funksionarit dhe zyrtarit te larte ne Republikes se Shqiperise, per shkak te 
qenies anetar, drejtues apo bashkepunetor ne strukturat politike apo zbatuese te 
dhunes se diktatures se proletariatit, apo te ish-Sigurimit te Shtetit, per 
periudhen nga data 29 nentor 1944 deri ne daten 8 dhjetor 1990, duke 
percaktuar rastet e papajtueshmerise, procedurat e kontrollit, si dhe pasojat 
eventuale ne rast konstatimi te papajtueshmerise. 

Neni3 
Subjektet e verifikimit 

Subjekte te verifikimit do te jene te gjithe funksionaret e larte publike, 
pavarerisht nese jane te zgjedhur apo te emeruar, te cilet aktualisht ushtrojne 
apo do te ushtrojne ne te ardhmen, nje nga funksionet e meposhtme: 
a) Presidenti i Republikes se Shqiperise; 
b) deputetetet e Kuvendit te Shqiperise; 
c) anetaret e Keshillit te Ministrave, zevendesministrat, funksionaret politike, 
sekretaret e pergjithshem te ministrive, drejtoret e pergjithshem dhe drejtoret e 
drejtorive te dikastereve, si dhe te barazuarit me ta ne institucionet e tjera 
shteterore qendrore ose te pavarura; 
9) anetaret e Keshillit te Larte te Gjyqesor, te Keshillit te Larte te Prokurorise, 
Inspektori i Larte i Drejtesise, Drejtori i Shkolles se Magjistratures, perfshire 
anetaret e bordit dhe pedagoget e Shkolles se Magjistratures, si dhe gjyqtaret e 
prokuroret prane gjykatave dhe prokurorive te te gjitha niveleve; 
d) guvematore, zevendesguvematore, anetaret e bordit dhe drejtoret e Bankes se 
Shqiperise; 
dh) funksionare e larte ne Forcat e Armatosura te Republikes se Shqiperise, ne 
Shtabin e Pergjithshem te Ushtrise, si dhe oficeret me grade "Gjeneral" dhe 
"Kolonel"; 
e) prefektet, kryetaret e keshillave te qarkut, si dhe kryetaret e bashkive dhe 
komunave; 
e) drejtuesit e drejtorive te administrates publike ne nivel qarku; 
f) drejtuesit e Sherbimit Informativ Shteteror (SHISH), te Sherbimin Informativ 
Ushtarak (SHIU) dhe te <;do sherbimi tjeter inteligjent, perfshire drejtoret e 
ketyre sherbimeve; 
g) drejtuesit e Gardes se Republikes; 
gj) funksionet e larta drejtuese ne Policine e Shtetit, nga Drejtori i Pergjithshem 
i Policise se Shtetit, deri tek drejtuesit ne nivel qarku dhe komisariati, perfshire 
drejtuesit e Agjencise se Mbikeqyrjes Policore; 
h) drejtuesit e perfaqesive diplomatike; 
i) Kryetari dhe anetaret e Akademise se Shkencave, rektoret, zevendesrektoret 
dhe dekanet ne universitetet publike; 
j) Drejtori i Pergjithshem i Radiotelevizionit Publik Shqiptar, si dhe anetaret e 
keshillave drejtues te medieve publike; 

k) 9do person tjeter i dekretuar nga Presidenti i Republikes apo i zgjedhur nga 
Kuvendi. 

Neni 4 
Testi i pastertise se figures 

1. Nuk e kalojne testin e pastertise se figures morale per te qene funksionare te 
larte publike te Republikes se Shqiperise, te zgjedhur apo te emeruar, te gjithe 
ata persona mbajtes se funksioneve te renditura ne nenin 3 te ketij ligji, te cilet, 
gjate periudhes 29 nentor 1944 deri me 8 dhjetor 1990, kane mbajtur nje nga 
detyrat apo cilesite e meposhtme: 
a) anetar ose kandidat i Byrose Politike, anetar i Komitetit Qendror te PPSH-se, 
me perjashtim te rasteve kur ka vepruar kunder vijes zyrtare apo eshte larguar 
vete nga detyra ne menyre publike; 
b) anetaret e Presidiumit te Kuvendit Popullor; 
c) Kryetar i Gjykates se Larte, Prokuror i Pergjithshem dhe Kryetar i Hetuesise 
se Pergjithshme; 
9) Minister, Zevendesminister i Puneve te Brendshme, kryetaret e degeve te 
puneve te brendshme, si dhe 9do punonjes i organeve te Sigurimit te Shtetit; 
d) personat qe kane mbaruar shkollen e Larte te Ministrise se Puneve te 
Brendshme ne profilin e Sigurimit, ose kane kryer kurse tremujore e lart po ne 
kete profil, ose ne analoget e tyre brenda apo jashte shtetit dhe qe kane punuar si 
hetues, prokurore apo gjyqtare, pa qene te diplomuar "jurist"; 
dh) i denuar me vendim penal te formes se prere per krime kunder njerezimit 
ose per veprat penale te shpifjes, te kallezimit te rreme ose deshmise se rreme ne 
procese politike; 
e) bashkepunetor i organeve te Sigurimit te Shtetit me veprimtari te karakterit 
politik, qe lidhen me veprat pen ale politike te parashikuara nga ligji nr. 7 514, 
date 30.09.1991 "Per pafajesine, amnistine dhe rehabilitimin e ish te denuarve 
dhe te pemdjekurve politike", i ndryshuar, apo bashkepunetor vullnetar per 
vepra te tilla; 
e) anetar i Komisionit Qendror te Debim-Intemimeve; 
f) hetues, prokuror ose ndihmesprokuror, gjyqtar apo ndihmesgjyqtar ne procese 
politike; 
g) denoncues apo deshmitar i akuzes ne proceset gjyqesore politike. 
2. Per te gjithe personat qe nuk e kalojne testin e pastertise se figures morale, 
sipas percaktimeve te bera ne piken 1 te ketij neni, kjo rrethane do te 
konsiderohet qe cenon integritetin e funksionarit publik, dhe do te konsiderohet 
e papajtueshme mbajtja e detyrave te funksionarit publik te Republikes se 
Shqiperise, te zgjedhur apo te emeruar. 

Neni 5 
Konflikti i interesit 

Asnje person qe ndodhet ne kushtet e papajtueshmerise se funksioneve, sipas 
nenit 4 te ketij ligji, nuk mund te marre pjese ne asnje pozicion ne autoritetin e 
percaktuar sipas ketij ligji, si dhe nuk mund te jete pjese ne trupa gjyqesore qe 
marrin ne shqyrtim kete ligj ose <;eshtje qe lidhen me zbatimin e tij. 

KREUII 
AUTORITETI I KONTROLLIT TE FIGURES 

Neni 6 
Autoriteti pergjegjes per kontrollin e figures 

1. Zbatimi i dispozitave te ketij ligji dote kryhet nga Autoriteti per Informimin 
mbi Dokumentet e ish-Sigurimit te Shtetit i ngritur nepermjet Ligjit Nr. 45/2015 
"Per te drejten e informimit per dokumentet e ish-Sigurimit te Shtetit te 
Republikes Popullore Socialiste te Shqiperise", te ndryshuar (ne vijim 
"Autoriteti"). 
2. Autoriteti organizohet dhe funksionon ne menyre te pavarur, sipas rregullave 
te percaktuara ne ligjin organik, kete ligj dhe ne rregulloren e funksionimit. 
3. Autoriteti ka per detyre te mbikeqyre dhe te kontrolloje pastertine e figures te 
funksionareve pub like, te zgjedhur apo te emeruar, sipas kritereve te ketij ligji. 
4. Brenda 15 diteve nga hyrja ne fuqi e ketij ligji, Autoriteti miraton formularin 
tip te vetedeklarimit te parashikuar ne kete ligj. 

Neni 7 
Kushtet dhe kriteret e anetareve te Autoritetit 

1. Anetar i Autoritetit mund te zgjidhet personi qe: 
a) ka shtetesi shqiptare; 
b) ka zotesi te plote per te vepruar; 
c) ka mbaruar arsimin e larte, me Diplome "Master shkencor", ose tituj te 
ekuivalentuar me te; 
<;) gezon integritet te larte moral, figure te paster etiko-morale dhe eshte i shquar 
per pergatitje te larte profesionale; 
d) kajo me pak se 10 vjet pervoje ne ushtrimin e profesionit; 
dh) nuk ka qene i denuar penalisht me vendim te formes se prere; 
e) nuk eshte anetar ne parti politike; 
e) ne periudhen e percaktuar ne nenin 2, te ketij ligji, nuk ka qene anetar ose 
kandidat i Byrose Politike, anetar i Komitetit Qendror te Partise se Punes te 
Shqiperise, anetar i Presidiumit te Kuvendit Popullor, kryetar i Gjykates se 

4 



, . 

Larte, Prokuror i Pergjithshem, Kryetar i Hetuesise se Pergjithshme, anetar i 
Keshillit te Ministrave, kryetar i degeve te puneve te brendshme, punonjes i 
organeve te ish-Sigurimit te Shtetit, bashke-punetor i ish-Sigurimit te Shtetit 
apo i favorizuar, anetar i Komisionit Qendror te Debim-Interni-meve, hetues, 
prokuror, gjyqtar ne procese politike, denoncues apo deshmitar i akuzes ne 
proceset politike, te posa<;me; 
f) nuk ka konflikt interesi me detyren; 
g) ploteson kushtet, kriteret dhe pajiset me certifikate sigurie, sipas legjislacionit 
ne fuqi per infonnacionin e klasifikuar. 
2. <;do kandidat per anetar, perpara emerimit te tij , nenshkruan nje deklarate per 
mosmbajtjen prej tij te asnje prej detyrave apo cilesive te percaktuara ne 
shkronjen "e", te pikes 1, te ketij neni. 
3. Qenia anetar i Autoritetit eshte e papajtueshme me <;do detyre tjeter shteterore 
apo private. 

Neni 8 
Vetedeklarimi i pastertise morale 

Anetaret e Autoritetit ne detyre ne momentin e hyrjes ne fuqi te ketij ligji duhet 
te bejne nje deklarate per pastertine e figures, lidhur me papajtueshmerine e 
funksioneve, si<; percaktohet ne nenin 4 te ketij ligji. 

Neni 9 
Verifikimi i pastertise morale te kandidatit per anetar 

1. Ne rast vakance ne anetaresine e Autoritetit pergjate periudhes se zbatimit te 
ketij ligji, <;do kandidat do t'i nenshtrohet procedures se kontrollit te pastertise 
se figures, sipas kritereve te ketij ligji. 
2. Ky verifikim do te kryhet nga vete Autoriteti brenda 15-diteve nga marrja e 
njoftimit te propozimit nga Kuvendi. 
3. Rezultatet e verifikimit te anetareve te Autoritetit behen publike nga Kuvendi . 

Neni 10 
Perfundimi i mandatit te anetarit te Autoritetit 

1. Mandati i anetarit te Autoritetit mbaron sipas percaktimeve te bera ne Ligjin 
Nr. 45/2015 "Per te drejten e informimit per dokumentet e ish-Sigurimit te 
Shtetit te Republikes Popullore Socialiste te Shqiperise", te ndryshuar. 

Neni 11 
Sekretariati teknik 

1. Autoriteti, gjate veprimtarise se tij , mbeshtetet nga sekretariati teknik, i cili 

krijohet dhe vepron sipas procedurave te parashikuara nga Ligji Nr. 45/2015 
"Per te drejten e informimit per dokumentet e ish-Sigurimit te Shtetit te 
Republikes Popullore Socialiste te Shqiperise", te ndryshuar. 

KREUIII 
PROCEDURA E KONTROLLIT DHE E VERIFIKIMIT rEFIGURES 

Neni 12 
Fillimi i pro.;esit te verifikimit 

Per te gjithe subjektet e percaktuara ne nenin 3 te ketij ligji, Autoriteti filion 
proceduren e verifikimit te pastertise te figures se funksionareve: 
a) me kerkese me shkrim te titullarit te institucionit apo organit te emerteses se 
tij, per funksionarin publik, perpara sesa ai te emerohet; 
b) me kerkese te vete subjektit, ose te Komisionit Qendror te Zgjedhjeve, kur ai 
kandidon ne nje proces zgjedhor; ose 
c) kryesisht. 

Neni 13 
Vetedeklarimi i subjekteve 

1. <;dokush qe mban nje nga funksionet e percaktuara ne nenin 3 te ketij ligji 
eshte i detyruar qe brenda 60-diteve nga hyrja ne fuqi e tij, te depozitoje tek 
Autoriteti vetedeklarimin per kontrollin e pastertise se figures. Vetedeklarimi 
permban edhe kerkesen per vefikimim. Vetedeklarimi plotesohet dhe 
nenshkruhet personalisht nga subjekti. Mosdorezimi i vetedeklarimit brenda 
afatit passjell perfundimin e funksionit sipas percaktimeve te hera ne kete ligj. 
Deklarimi i rrethanave te rreme ose te shtremberuara perben veper penale, sipas 
nenit 190 te Kodit Penal. 
2. Kandidatet per emerime apo zgjedhje ne nje nga funksionet e percaktuara ne 
nenin 3 te ketij ligji, i nenshtrohen procesit te verifikimit te figures nga 
Autoriteti, pa penguar me vijimin e emerimit te tyre. 
3. Ne rastin e te zgjedhurve ne Kuvend dhe ne organet e qeverisjes vendore, 
procedura e verifikimit te kandidateve qe konkurrojne do t'i nenshtrohen 
verifikimit te figures me perparesi. 
4. Komisioni Qendror i Zgjedhjeve nuk e regjistron kandidatin ne rast se ky i 
fundit nuk paraqet kopje te vetedeklarimit drejtuar Autoritetit per t'u pajisur me 
deshmine e verifikimit. 

Neni 14 
Thirrja e mbledhjes per proceduren e verifikimit 

Kryetari i Autoritetit ose, ne mungese te tij, anetari me i vjeter, therret 
mbledhjen per proceduren e verifikimit brenda 3 diteve nga data e marrjes se 
kerkeses per verifikim nga subjektet e percaktuara ne kete ligj. 

Neni 15 
Rregullat e mbledhjes se Autoritetit 

1. Autoriteti kryen procedurat e verifikimit dhe kontrollit te pastertise morale te 
figurave, nen drejtimin e kryetarit te tij dhe, ne mungese te tij, nga anetari me i 
vjeter. 
2. Per <;do kerkese per fillimin e procedures se verifikimit ose per <;do rast te 
marre ne proces verifikimi kryesisht nga vete Autoriteti, hapet nje dosje e 
ve<;ante, ne te cilen ruhen: 
a) kerkesa dhe vetedeklarimi; 
b) <;do akt dokumentues i veprimtarise verifikuese; 
c) <;do akt i llojit dokument i marre ne kete proces. 
3. Mbledhja e Autoritetit eshte e vlefshme kur ne te marrin pjese kuorumi prej 
te pakten 4 nga 5 anetare. 
4. Ne <;do mbledhje mbahet procesverbal, i cili kontrollohet per saktesi nga 
kryetari dhe, ne mungese te tij, nga zevendeskryetari. Ne perfundim te 
mbledhjes, ky procesverbal nenshkruhet nga te gjithe anetaret qe kane marre 
pjese. 
5. Autoriteti njofton subjektin e interesuar per t'u degjuar ne seance degjimore, 
perpara se Autoriteti te marr vendim per rastin e tij. Me kerkese te subjektit, 
seanca degjimore zhvillohet me dyer te mbyllura. 
6. Ne <;do rast, procedura e verifikimit duhet te perfundoje si rregull brenda 30 
diteve, por jo me vone se 60 dite, nga data e paraqitjes se kerkeses per verifikim 
ose nga data e fillimit kryesisht te procedures se verifikimit. 

Neni 16 
Papajtueshmeria dhe konflikti i interesave 

1. Ne fillim te mbledhjes per verifikimin e figures se <;do funksionari apo 
zyrtari, anetari i Autoritetit nenshkruan nje deklarate per mungesen e 
papajtueshmerise ose te konfliktit te interesit midis tij dhe subjektit nen 
verifikim. 
2. <;do anetar i Autoritetit ka detyrimin te paraqese ne mbledhje <;do rrethane 
papajtueshmerie apo konflikti interesash qe ndonje anetar tjeter i Autoritetit ka 
me subjektin nen verifikim. 

3. Anetari i Autoritetit eshte i detyruar te heqe dore nga pjesemarrja ne 
proceduren e verifikimit te figures se funksionarit, ne <;do rast qe ekzistojne 
shkaqe te rendesishme te papajtueshmerise apo konfliktit te interesave midis tij 
dhe subjektit nen verifikim, te tilla qe ndikojne qendrimin e tij ne proceduren e 
verifikimit. Doreheqja shqyrtohet dhe pranohet me shumice te thjeshte te 
anetareve te Autoritetit. 
4. Ne rastin kur anetari i Autoritetit, ndonese ka detyrimin, nuk heq dore nga 
pjesemarrja, perjashtimi i tij vendoset nga mbledhja e Autoritetit, pasi eshte 
degjuar paraprakisht anetari. 

Neni 17 
E drejta per te kerkuar te dhena 

Ne funksion te realizimit te detyrave te ngarkuara me kete ligj, Autoriteti kate 
drejten te kerkoje t 'i vihen ne dispozicion te gjitha materialet arkivore, duke 
perfshire edhe dokumentacionet e ish-Partise se Punes te Shqiperise, nga te cilat 
mund te merren te dhena per veprimtarine e ish-Sigurimit te Shtetit dhe te 
personave te ve<;ante, qe kane te bejne me zbatimin e ketij ligji. 

Neni 18 
Votimi 

1. <;do anetar i Autoritetit ka detyrimin qe te shprehet me vote, pro ose kunder, 
si dhe detyrimin per te motivuar voten e dhene. Abstenimi nuk lejohet. 
2. Vota e anetarit ne pakice dhe arsyet e ketij votimi shenohen ne procesverbal. 
3. Deshmia e verifikimit per subjektin e verifikuar leshohet kur kane votuar pro 
te pakten 3 anetare te Autoritetit. 
4. Brenda dy diteve nga mbledhja, kryetari i Autoritetit leshon deshmine qe 
pasqyron rezultatin e procedures se verifikimit te pastertise morale te 
funksionarit. 

Neni19 
Rezultatet perfundimtare te procedures se verifikimit 

1. Ne perfundim te procedures se verifikimit, Autoriteti: 
a) Kur rezulton se subjekti i verifikuar eshte i paperfshire ne veprimtarite e 
percaktuara ne nenin 4 te ketij ligji , merr vendim per leshimin e deshmise se 
paster te figures morale dhe publikon vendimin. Kjo deshmi nenshkruhet nga 
kryetari dhe i komunikohet subjektit te verifikuar dhe/ose institucionit kerkues 
te procedures se verifikimit. 
b) Kur rezulton se subjekti i verifikuar eshte i perfshire ne veprimtarite e 
percaktuara ne nenin 4 te ketij ligji, merr vendim qe te leshoje deshmine e 
verifikimit te figures morale dhe publikon vendimin. Kjo deshmi, e nenshkruar 

nga kryetari, i njoftohet subjektit te verifikuar dhe institucionit kerkues te 
procedures se verifikimit. Pas marrjes se deshmise, sipas kesaj shkronje, 
subjekti i verifikuar ka te drejte te njihet me aktet e perfshira ne dosjen e tij 
prane Autoritetit, ne perputhje me dispozitat ligjore ne fuqi. 
2. Kur zyrtari nuk eshte dakord me vendimin e parashikuar ne shkronjen "b" te 
pikes 1 te ketij neni, ai ka te drejten e ankimit ne Gjykaten Administrative te 
Ape lit. 

Neni 20 
VIera e deshmise se verifikimit 

Deshmia e verifikimit ka fuqi te plote provuese mbi faktin e pastertise se figures 
se c;do funksionari publik te zgjedhur apo te emeruar. 

KREUIV 
VEPRIMET E ORGANEVE KOMPETENTE KUR VERIFIKOHEN 

KUSHTET E PAP AJTUESHMERISE 

Neni 21 
Veprimet e KQZ, Keshillit te Ministrave dhe Kuvendit 

1. Kur, pas perfundimit te kontrollit te Autoritetit verifikohen kushtet e 
papajtushmerise, ne perputhje me kete ligj, KQZ kryen veprimet e meposhtme: 
a) refuzon kandidaturen e personit, kur kushtet verifikohen para procesit te 
pranimit te kandidaturave, dhe i kerkon subjektit zgjedhor te interesuar te 
zevendesoje kandidaturen brenda afatit te parashikuar per dorezimin e 
kandidaturave; 
b) heq kandidatin nga kandidimi kur kushtet verifikohen para shtypjes se fleteve 
te votimit pate drejte zevendesimi per rastin e kandidateve per kryetar te njesise 
se qeverisjes vendore apo per kandidatet e propozuar nga zgjedhesit per 
keshillin e njesise se qeverisjes vendore; 
c) kur kushtet e moskandidimit verifikohen pas shtypjes se fleteve te votimit 
dhe para shpalljes se rezultateve: 
i) shpall pavlefshmerine e zgjedhjeve ne zonen zgjedhore perkatese kur 
verifikohen kushtet per moskandidim dhe moszgjedhje te personit qe ka te 
drejten e mandatit te kryetarit te njesise se qeverisjes vendore, mbi bazen e 
votave te marra; 
ii) shpall rezultatin per kryetar te njesise se qeverisjes vendore kur verifikohen 
kushtet per moskandidim dhe moszgjedhje, sipas ketij neni, per nje kandidat qe 
nuk eshte fitues, dhe shpall faktin e moskandidimit dhe moszgjedhshmerise per 
kandidatin perkates; 
iii) perjashton nga perllogaritja e mandateve kandidatin e propozuar nga 
zgjedhesit per keshilltar ne keshillin e njesise se qeverisjes vendore perkatese 

dhe perllogarit mandatet, duke perjashtuar votat e marra prej tij; 
iv) shpall fitues nga lista shumemerore kandidatin vijues ne renditje dhe ne 
perputhje me kuoten gjinore, si dhe shpall faktin e moskandidimit dhe 
moszgjedhshmerise per kandidatin perkates; 
c;) shpall pavlefshmerine e mandatit kur kushtet e moskandidimit dhe 
moszgjedhshmerise verifikohen pas shpalljes se rezultatit te zgjedhjeve, ne 
perputhje me Kodin Zgjedhor dhe para fillimit te ushtrimit te mandatit nga 
personi i shpallur i zgjedhur ne kundershtim me kete nen, si dhe shpall 
mandatin, ne perputhje me Kodin Zgjedhor; 
d) shpall pavlefshmerine e mandatit dhe perfundimin e parakohshem te mandatit 
kur kushtet e moskandidimit dhe moszgjedhshmerise verifikohen pas fillimit te 
ushtrimit te mandatit nga personi perkates, si dhe shpall mandatin ne perputhje 
me kete Kod, si dhe njofton Kryetarin e Kuvendit, ne rastin e pavlefshmerise se 
mandatit te deputetit, apo Kryeministrin, ne rastin e kryetarit te bashkise apo te 
keshilltarit bashkiak. 
2. Kur deputeti mban ne te njejten kohe postin e anetarit te Keshillit te 
Ministrave, Kryeministri i propozon Presidentit, brenda 48 oreve, shkarkimin e 
ministrit. 
3. Ne rast se kushtet e pavlefshmerise se mandatit verifikohen per 
Kryeministrin, ai i paraqet Kuvendit mocion besimi, brenda 48 oreve, ne 
perputhje me nenin 104 te Kushtetutes, dhe Kuvendi miraton shkarkimin e tij 
nga detyra. 
4. Ne rast se anetari i Keshillit te Ministrave nuk ka mandat deputeti, konstatimi 
i papajtushmerise, ne perputhje me kete ligj, zbatohen sipas rastit, pika 2 ose 3 e 
ketij neni. 
5. Ne rastet kur organet e ngarkuara nga Kushtetuta apo ligji per konstatimin e 
mbarimit apo pavlefshmerise se mandatit, ose shkarkimin nga detyra te 
funksionarit te larte publik, nuk veprojne brenda 10 diteve nga perfundimi i 
rezultateve te verifikimit, me kerkese te 1/5 se deputeteve te Kuvendit, c;eshtja i 
percillet per shqyrtim Gjykates Kushtetuese, e cila vendos konstatimin e 
mbarimit apo pavlefshmerise se mandatit, ose shkarkimin nga detyra te 
funksionarit te larte publik, kur plotesohen kushtet dhe rrethanat, sipas ketij 
ligji. 

Neni 22 
Rastet e krijimit te vakancave ne Kuvend ose keshillin bashkiak 

1. Kontrolli dhe verifikimi i figures, ne perputhje me kete ligj, kryhet edhe per 
c;do kandidat te listave shumemerore apo kandidat te propozuar nga zgjedhesit 
per zgjedhjet pararendese per Kuvendin apo keshillin bashkiak perkates, kur, 
per shkak vakance ne Kuvend apo ne keshillin bashkiak, kandidatit i takon te 
marre mandatin per vendin vakant, sipas Kodit Zgjedhor. 
2. Per kandidatet e listave shumemerore, per te cilet kryhet verifikimi, sipas 

pikes 1, te ketij neni, kur verifikohen kushtet e mozgjedhshmerise, sipas ketij 
ligji, KQZ-ja shpall faktin e moszgjedhshmerise se personit perkates dhe 
procedon me kandidatin vijues, ne perputhje me rregullat e percaktuara ne 
Kodin Zgjedhor. 

Neni 23 
Perfundimi i ushtrimit te funksionit publik per funksionaret publike te 

emeruar 

1. Kur, pas perfundimit te kontrollit te Autoritetit, verifikohen kushtet e 
papajtushmerise nga ky ligj per kategorite e tjera te funksionareve publike te 
emeruar, perjashtuar Presidentin e Republikes, deputetet, anetaret e Keshillit te 
Ministrave, apo kryetaret e bashkive dhe keshilltaret bashkiake, Autoriteti, 
shpall publikisht rezultatin e verifikimit. Ne kete rast, mandati apo funksioni 
perfundon menjehere per shkak te ligjit. 
2. Ne rastin e organeve kushtetuese apo te krijuara me ligj te sistemit te 
drejtesise, Autoriteti merr masa per publikimin e rezultatit te verifikimit ne 
numrin mete pare te Fletores Zyrtare dhe perfundimi i mandatit apo detyres te 
ketyre subjekteve shpallet sipas rastit nga organi i tyre i emerteses apo i 
kontrollit, ne mbledhjen me te afert. 
3. Ne rastin e organeve te tjera kushtetuese apo te krijuara me ligj, Autoriteti 
merr masa per publikimin e rezultatit te verifikimit dhe perfundimin e mandatit 
apo detyres ne numrin mete pare te Fletores Zyrtare. 
4. Ne rastet e ndryshme nga ato te parashikuara nga pika 3 e ketij neni, organi 
kompetent merr masa per njoftimin e personit, te cilit i perfundon detyra, dhe 
ndjek procedurat per zbatimin e masave te percaktuara nga ky ligj. 
5. Ne rastet kur organet e ngarkuara nga Kushtetuta apo ligji per konstatimin e 
mbarimit apo pavlefshmerise se mandatit, ose shkarkimin nga detyra te 
funksionarit te larte publik, per rastet e parashikuara nga pika 2 e ketij neni, nuk 
veprojne brenda 1 0-diteve nga publikimi i rezultateve te verifikimit ne Fletoren 
Zyrtare, me kerkese te 1/5 se deputeteve te Kuvendit, c;eshtja i percillet per 
shqyrtim Gjykates Kushtetuese, e cila vendos sipas rastit, konstatimin e 
mbarimit apo pavlefshmerise se mandatit, ose shkarkimin nga detyra te 
funksionarit te larte publik. 

Neni 24 
Pasojat e refuzimit te vetedeklarimit 

Ne rast refuzimi per te dorezuar vetedeklarimin nga subjektet e ngarkuara nga 
ky ligj, personi trajtohet sikur te kete rezultuar ne nje nga rrethanat e 
papajtueshmerise qe perben kusht per ndalim e zgjedhjes apo emerimit te tij ne 
funksionin publik. Sipas rastit, ndaj tij zbatohet masa e parashikuara ne Kreun 
IV te ketij ligji lidhur ndalimin e kandidimit ose emerimit, ose te perfundimit te 

funksionit. 

Neni 25 
Transparenca me publikun 

1. Autoriteti krijon nje regjister elektronik per te gjitha rastet e verifikuara dhe 
publikon ne faqen e vet zyrtare infmmacion per nurnrin e rasteve te verifikuara. 
Ky informacion perditesohet <;do jave. 
2. Autoriteti ben publike ne faqen zyrtare identitetin e te gjithe zyrtareve te 
kualifikuar si te papajtueshem per te vazhduar detyren, per te cilet nuk eshte 
zhvilluar procedura e skualifikimit, apo nuk ka perfunduar marredhenia e punes, 
sipas ketij ligji. 

Neni26 
E drejta per t'u njohur me dosjen personale 

1. <;do shtetas shqiptar ka te drejte te njihet pa pengese me dokumentat dhe <;do 
informacion tjeter personal, qe permbajne dosjet e ish-Sigurimit te Shtetit per te, 
sipas percaktimeve te Ligjit Nr. 45/2015 "Per te drejten e informimit per 
dokumentet e ish-Sigurimit te Shtetit te Republikes Popullore Socialiste te 
Shqiperise", te ndryshuar. 
2. Rregulla te hollesishme per zbatimin e ketij neni percaktohen ne Rregulloren 
e Funksionimit te Autoritetit. 

KREUV 
DISPOZITA KALIMTARE DHE TE FUNDIT 

Neni 27 
Verifikimi i figures se zyrtareve ne detyre 

Autoriteti, sipas radhes se perparesise se percaktuar ne nenin 3 te ketij ligji, 
brenda 180-diteve nga fillimi i funksionimit te tij, perfundon me perparesi 
verifikimin e pastertise se figures se <;do funksionari te larte shteteror ne detyre. 

Neni 28 
Afati kohor i veprimtarise se Autoritetit 

1. Veprimtaria e Autoritetit, sipas ketij ligji, vazhdon deri me 31 dhjetor 2027. 
2. Kuvendi, brenda 30-diteve nga hyrja ne fuqi e ketij ligji, miraton ndryshimet 
ne Rregulloren e funksionimit te Autoritetit per t'a pershtatur ate me 
parashikimet e ketij ligji. Pjese e kesaj rregulloreje eshte edhe menyra e ndarjes 
se pergjegjesive dhe e komunikimit ndermjet Autoritetit dhe sekretariatit teknik 
te tij. 

Neni 29 
Rishikimi i vendimeve te meparshme te verifikimit te figures 

Per personat qe eshte leshuar me pare nje deshmi per verifikimin e figures, sipas 
ligjeve te kohes, rishikimi i vendimit me te cilin eshte leshuar deshmia mund te 
kryhet vetem nga Gjykata e Larte. 

Neni 30 
Dispozite kalimtare 

Dispozitat e ketij ligji jane te barasvlershme me dispozitat e Kodit Zgjedhor, 
ligjit per nepunesin civil dhe ligjet qe rregullojne organizimin dhe funksionimin 
e organeve qe perfshihen nga veprimi i ketij ligji. Ne rast konflikti midis 
nonnave, dispozitat e ketij ligji kane perparesi. 

Neni 31 
Hyrja ne fuqi 

Ky ligj hyn ne fuqi 15 dite pas botimit ne Fletoren Zyrtare. 

KRYETARI 

LINDITA NIKOLLA 

